— DEMOKRAATIT

13. november 2025

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga
Naalakkersuisunut apeqqutegaateqarpunga.

Naalakkersuisunut apeqqutegaatit:

1. Suut suliniutit Naalakkersuisut aallartisarusuppaat inuusuttut 18-nit inorlugit ukiullit
sunngiffimminni sulilernissaat pisariillisarniarlugu?
a. Inuusuttut amerlanerusut sunngiffimminni suliffissaannik pilersitsiniarlutik
Naalakkersuisut inuussutissarsiortut kommunillu ganoq suleqatiginiarpaat?
b. Inuusuttut sunngiffimminni sulisinnaanerannik nuna tamakkerlugu
nukittorsaataasinnaasunik siunnersuutinik tigussaasunik Naalakkersuisut gaqugu
sagqummiinissartik naatsorsuutigaat?

2. Piffissaq suliffiusumut, ukiunut aamma akuersissutinut maleruagassat inuusuttut sunngiffimmi
suliffeqarnissamut periarfissaannut sutigut sunniuteqarnersut Naalakkersuisut ganoq
nalilerpaat?

3. Naalakkersuisut ogaluuserisamut soqutiginaatilinnik allanik paasissutissiisinnaanerlutik?

(Inatsisartunut ilaasortaq Karen Marie Kyed Frederiksen, Demokraatit)

Tunngavilersuut

Maani nunatsinni inuusuttut ogaatigaat, sunngiffimminni suliffeqarusullutik nammineerlutik
aningaasarsiorusukkamik. Tamannali ajornakusoorpoq, itigartitaajuartarnermik nalaatagartarmata,
suliffeqarfiit inuusuttunik 18-nit inorlugit ukiulinnik atorfinitsitsisanngimmata. Ineriartorneq tamanna
isumakulunnarpoq, sunngiffimmi suliffeqarneq inuusuttup akisussaassuseqgarnissaanut,
suleqatiginnissinnaaneranut piffissamillu eqquisinnaaneranut annertoorujussuarmik pingaarutegarmat.
Sulifegarnermik misilittagagalersitsissaaq, imminut akisussaaffeqarnermik ilinniarfigissavaa
takutissallugulu, aningaasat imaaliallaannaq pigilernegarsinnaanngitsut, aatsaalli pilliuteqarnikkut.

Sunngiffimmi suliffegarnerup aamma inuusuttoq ilinniagaqarusussuseqalersissinnaavaa inuttullu
ineriartorusulersissinnaallugu. Inuusuttut suliffegarfimmi pilliuteqagataasutut tatigineqartutullu
misigisimagaangamik, imminnut tatiginerulersarput akisussaaffimmillu tiguserusussuseqalersarlutik.
Tamakku atuarfimmi atuakkani atuarnikkut ilinniarneqarsinnaanngitsut.

Taamaattumik pingaarutegarpoq isiginiassallugu, suut peqqutaanersut inuusuttut sunngiffimminni
suliffeqarnissaannut, aammalu Naalakkersuisut pitsaanerusumik sinaakkusiinissamut qanoq
pegataalersaarnersut. Tamanna pisinnaavoq kommunit suleqatiginerisigut, sulisitsisunut

paasissutissiinikkut aammalu immaga malittarisassat naligiissaarnerisigut, ullumikkut inuusuttunik
atorfinitsitsinissamut pisariaganngitsumik ajornartorsiortitsisut.

Apeqquteqgaatima ullut suliffiusut qulit iluanni akinegarnissaat gilanaaraara.



